HANDBÓK  HEILSUGÆSLUSTÖÐVA

Ungbarnavernd 


Mat á hreyfiþroska 5 ára barna

(hjúkrunarfræðingur – læknir)

1.
Hoppa á öðrum fætinum í einu, snúa við og hoppa til baka (um það bil 20 hopp).

Framkvæmd

Biðjið barnið að hoppa á öðrum fæti og leyfið því að ráða á hvorum fætinum það byrjar. Nokkrar tilraunir eru leyfilegar. Barnið má tylla nokkrum sinnum í hinn fótinn. Hreyfingar eiga að vera samhverfar.

Frávik

Ef barnið þarf að hoppa mjög hratt eða hægt til að halda jafnvægi, dettur eða setur báða fætur á gólfið oftar en einu sinni. Ef hreyfingar handa og handleggja eru mjög miklar eða ósamhverfar.

2. Standa í 20 sekúndur á öðrum fætinum í einu.

Framkvæmd

Biðjið barnið að standa á öðrum fæti og leyfið því að velja á hvorum fætinum  það byrjar. Nokkrar tilraunir eru leyfilegar. Nota má klukku en e.t.v. er minna streituvaldandi fyrir barnið að talið sé rólega upp að tíu (í hljóði). Ef barnið á í erfiðleikum með að halda jafnvægi, má auðvelda því með að benda því á að “fókusera” á einn punkt. Barnið má tylla nokkrum sinnum í hinn fótinn. Hreyfingar eiga að vera samhverfar.

Frávik

Ef barnið getur ekki staðið á hvorum fætinum fyrir sig í að minnsta kosti 10 sekúndur. Ef hreyfingar handa og handleggja eru mjög miklar eða ósamhverfar.

3. Ganga á jörkunum í 10 sekúndur (Fogs próf ).

Framkvæmd

Sýnið barninu hvernig á að gera, ganga á fætinum utanverðum. Nokkrar tilraunir eru leyfilegar. Hreyfingar eiga að vera samhverfar.

Frávik

Ef barnið beygir meira en 60° í olnbogum og/eða er með miklar meðhreyfingar í öxlum (abduction). Ef barnið er með miklar vara- og/eða tunguhreyfingar. Ef hreyfingar handa og handleggja eru mjög miklar eða ósamhverfar.

4. Hraður snúningur um úlnlið, lófinn til skiptis upp og niður (pronation /supination), önnur höndin í einu í 10 sekúndur. 

Framkvæmd

Takið í hönd barnsins og sýnið hvernig á að gera, olnboginn í 90° og aðeins frá bolnum.

Frávik

Ef barnið getur ekki 10 sinnum með hvorri hendi eða ef hliðarhreyfing olnboga er meiri en 15 cm frá bolnum.

5. Klippa hring úr pappírsörk.

Framkvæmd

Hafið tilbúinn strikaðann hring, 10 cm í þvermál, á hálfstífann pappír (135 gr. pappír hentar vel) og skæri sem henta barninu (vinstri handar fyrir örvhenta).  Biðjið barnið að klippa hringinn út.

Frávik

Ef meira en 1/5 af flatarmáli hringsins er klippt burt. Ef meira en 1/5 af flatarmáli þess hrings sem barnið klippir lendir utan þess teiknaða. Ef það tekur barnið meira en 2 mínútur að klippa hringinn út.

